
სოფელში პატარა ბორცვზე დგას ქართ. ხუროთმოძღვრების ძეგლი, ღვთისმშობლის ძვ.
ეკლესია, რ-იც XVIII–XIX სს-შია გადაკეთებული. ეკლესიის ირგვლივ დიდი სასაფლაოა
ორიგინ. საფლავის ქვებით. შუა სოფელში დგას სტელა, რ-ზეც რელიეფურადაა
გამოსახული ხელი და ორი ჯვარი. წარწერის მიხედვით იგი XIII ს. მიეკუთვნება. სოფლის
მახლობლად, სამხრ-ით 2 კმ-ზე, მთის ფერდობზე, ხშირ ტყეში დგას თლილი ქვით
შემოსილი შუა საუკუნეთა დარბაზული ეკლესია, რ-ის კედლებზე რამდენიმე
მნიშვნელოვანი რელიეფური კომპოზიციაა. ინტერიერში შემონახულია ბრწყინვალედ
მოჩუქურთმებული XIII ს. კანკელი.

